
Kwartaaluitslae

Eisteddfod-nuus 

Stiptelikheid

uit die skoolhoof se PEN
Beste Ouers en Voogde

Verlede week was die afsluiting van ‘n 
wonderlike reeks opvoerings deur ons 
Grondslagfase. Die konsert bied ons 
jong leerders nie alleen die kans om 
hulself kreatief uit te druk nie, maar dra 
ook beduidend by tot hul selfvertroue, 
kommunikasievaardighede en sosiale 
ontwikkeling. Vir ouers is dit natuurlik 
kosbaar om hul kinders in ‘n ander lig te 
sien skitter – iets wat ons almal na aan 
die hart lê. 

Ons bedank die toegewyde ouers en 
personeel wat hard gewerk het om die 

produksie op die planke te bring. Dit is 
juis hierdie samewerkingsgees wat ons 
skoolgemeenskap so besonders maak. 

Ewe onvergeetlik was ons onlangse 
deelname aan nóg ‘n enorme 
produksie, Afrikaans is Groot. Die skool 
se betrokkenheid by hierdie 100-jarige 
viering van die taal onderstreep ons 
trotse verbintenis tot die bevordering  
van Afrikaans. 

Kwartaal 4 sal nog vele opwindende 
geleenthede inhou. Tot dan, geniet ‘n 
rustige blaaskans, reis veilig en kyk mooi 
na mekaar.

Neem my op vlerke Hierdie oulike feetjies was onder die honderde Grondslagfaseleerders wat hul kalkligdebuut gedurende die onlangse konsertreeks gemaak het.

RAPPORTE is gister per e-pos aan ouers en voogde gestuur. 

GESTAPELDE VERDAGINGSTYE is vanoggend van toepassing: Gr 1, 2, 4 en 5 kom om 10:55 
uit, terwyl Gr 3, 6 en 7 om 11:05 huis toe gaan.

ONS SOMERUNIFORM moet vanaf 13 Oktober gedra word wanneer ons vir Kwartaal 4 
terugkeer. Geen kombinasie van winter- en someruniform-items sal toegelaat word nie. 

GL PLAKKIES vorm nou opsioneel deel die Grondslagfase se someruniform. Dit mag dus 
nie met sweetpakbroeke gedra word nie. Bestel u kind s’n by die Klerewinkel via d6.

Hou in gedagte…



#GENIESLOVE2025
 

Graad Slaagsyfer % Gemiddeld %

1 98,7 86,3

2 98,6 86,1

3 98,7 83,9

4 97,2 77,08

5 97,9 75,13

6 97,2 78

7 95,7 74,03

Hier volg ‘n opsomming van ons leerders 
se uitslae per graad:

Baie dankie vir u ondersteuning, 
motivering en betrokkenheid by u 
kind(ers) se akademiese vordering. 

UIT DIE SPORTKANTOOR

Akademiese 
kwartaaluitslae

STIPTELIKHEIDSVERSOEK
Wanneer leerders nie betyds ná skool 
kom haal word nie, is hul veiligheid 
in gedrang en word ‘n onbillike 
las op personeel geplaas. Skryf u 
kind(ers) asseblief by een van die 
nasorgfasiliteite in die omgewing in 
indien u hulle nie stiptelik kan afhaal  
nie. Ons maak staat op u samewerking 
en waardeer u begrip. 

Ons leerders het hulself vanjaar weer oortref 
met uitstekende eisteddfod-inskrywings in ‘n 
verskeidenheid genres. Ons kan bars van trots! 
Almal het dit geniet om die room van die 
oes verlede week in aksie te sien tydens 
die Eisteddfod “Showcase”, en ‘n keur van 
kunsinskrywings is in die portaal uitgestal (bo). 

Dankie en geluk aan elke leerder wat die 
moed gehad het om hul werk te deel, en die 
personeel wat hulle help voorberei het.  
        Kliek hier vir uitslae wat deur Intersenfase- 
leerders by die Tygerberg Eisteddfod behaal 
is. Meer uitslae van die Grondslagfase sowel as 
vir kuns, musiek en sang volg binnekort. 

EISTEDDFOD-TERUGVOERING

Ons somerprogram is al goed op dreef en oefeningsessies hervat vanaf 13 Oktober.

Sterkte aan die spanne/individue wat ons skool gedurende die vakansie verteenwoordig:   
 Die o/11A seuns- en meisiestennisspanne onderneem ‘n toer na Ceres. 
 Ses van ons skool se bergfietsryers sal op 10-12 Oktober aan die SCSA se interprovinsiale 
kampioenskappe in Tzaneen deelneem. 
 Tayla du Toit is op pad na die Nasionale Landloopkampioenskappe hierdie naweek. 
 Sewe van ons leerders is gekies om op 7-9 Oktober aan die WPKV se o/13 
Streekskrieketfees deel te neem.

        UITSLAE Kliek hier vir die kwartaal se laaste Netbal- en Skaakuitslae. 

Dankie aan mev. Olivia Greyvenstein 
(1A3) en me. Sharon le Roux (6E1) dat hulle 
onderskeidelik waargeneem het vir mev. 
Lené van der Linde en mev. Saskia Marais, 
wat in Kwartaal 4 ná hul kraamverlof 
terugkeer. 
Beste wense en dankie aan mev. Cornel 
van Wyk (6A1) – sy tree af ná 22 jaar se 
getroue diens by Gene Louw.
Welkom aan Nadine Kent, ‘n nuwe 
onderwysassistent in die Grondslagfase.
Me. Chantelle Deetlefs (1A1) het onlangs 
verloof geraak – baie geluk!  
Ons innige meegevoel met Me. Letitia 
Marthinus, wie se skoonpa oorlede is. 

Kreatiewe spogwerk
Vandeesmaand deel ons die gedigte wat trofeë besorg het aan vyf van ons Tygerberg Eisteddfod-kategoriewenners. Kliek asseblief op 
hul name om hul werk te lees:  Ella Smit  Ernst Vosloo  Annchen Nothnagel  Summer Matthews  Khloë Hanekom 

Laat wiel! Deelnemers staan oorgehaal by die beginpunt van die Veloworld Jeugontwikkelingsliga Bergfiets
wedren wat verlede Vrydag met trots deur Laerskool Gene Louw by Bellevue Wynlandgoed aangebied is. 

PERSONEELNUUS

https://shorturl.at/gRYtR
https://shorturl.at/ANxbT
https://url-shortener.me/6A20
https://url-shortener.me/6A21
https://url-shortener.me/6A1Z
https://url-shortener.me/6A24
https://url-shortener.me/6A22
https://url-shortener.me/6A1V

